
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 9-Ի N 1988-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1. ՀՀ ֆինանսների նախարարություն
	10.01.2023թ.

	
	N 01/11-1/235-2023

	 Հայաստանի Հանրապետության կառավարության 2021 թվականի դեկտեմբերի 9-ի «ՀԱՅ-ԱԼՄԱՍՏ» փակ բաժնետիրական ընկերություն հիմնադրելու մասին» N 1988-Ա որոշման (այսուհետ՝ Որոշում) մեջ փոփոխություններ  և լրացումներ կատարելու մասին 
	

	1. ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2021 թվականի դեկտեմբերի 9-ի N 1988-Ա որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ) և առաջարկում է Նախագծի ընդունումը հիմնավորող փաստաթղթում բացահայտել, թե արդյոք ալմաստի և թանկարժեք մետաղների հումք արդյունահանող ընկերությունների կարիքների համար ձեռքբերումները «ՀԱՅ-ԱԼՄԱՍՏ» ՓԲԸ-ն պետք է իրականացնի գործակալական հարաբերությունների հիման վրա, թե ոչ՝ նկատի ունենալով, որ հակառակ դեպքում ընկերության հատուցմամբ ապրանքների ձեռքբերումը ենթակա է իրականացման գնումների մասին օրենսդրությամբ նախատեսված կարգավորումներին համապատասխան:

	Ընդունվել է մասամբ
Համաձայն ՀՀ Կառավարության 2021 թվականի դեկտեմբերի 9-ի «ՀԱՅ-ԱԼՄԱՍՏ» փակ բաժնետիրական ընկերություն հիմնադրելու մասին» N 1988-Ա որոշման 1, 2, 3, 4 և 5-րդ կետերի «ՀԱՅ-ԱԼՄԱՍՏ» ընկերությունը ալմաստի հումքի գնումները իրականացնում է` «հայտադիմումների, Պատվիրատուի կողմից վճարված 100% կանխավճարների, Պատվիրատուի կողմից մատնանշված Վաճառող հանդիսացող Ընկերության» ներկայացված տվյալների հիման վրա: 
 
Ըստ ներկայացված նախագծի թանկարժեք մետաղների հումքի գնումը իրականացվելու է բացառապես նույն  սկզբունքով և ընթացակարգերով:

	[bookmark: _Hlk128125418]2. ՀՀ արդարադատության նախարարություն
	10.01.2023թ.

	
	N Մ/683-2023

	1. «Հայաստանի Հանրապետության կառավարության 2021 թվականի դեկտեմբերի 9-ի N 1988-Ա որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 5-րդ ենթակետով լրացվող 11-րդ կետով նախատեսվում է, ընկերությանը վերապահել իրավասություն իրականացնելու թանկարժեք մետաղներից պատրաստված իրերի հարգորոշման և հարգադրոշման գործունեություններ:
Այս առումով հարկ ենք համարում նշել, որ հիմնավորման և պարզաբանման կարիք ունի «Հայ-Ալմաստ» փակ բաժնետիրական ընկերությանը (այսուհետ` ընկերություն) տվյալ իրավասությունը վերապահելու նպատակահարմարությունն ու անհրաժեշտությունը՝ նկատի ունենալով, որ Նախագծին կից ներկայացված հիմնավորման մեջ առկա չեն տվյալ կարգավորման նախատեսման վերաբերյալ համապատասխան փաստարկներ, ինչպես նաև այն հանգամանքը, որ ընկերությունը, ըստ էության, ստեղծվել է մեկ նպատակով, այն է՝ ալմաստի և թանկարժեք մետաղների հումք արդյունահանող ընկերություններից միասնական խմբաքանակով և (կամ) մեկ լոտով գնումներ կատարելը և Հայաստանի Հանրապետության տարածքում գործող վերոհիշյալ ընկերություններին մեկ լոտով կամ խմբաքանակով փոխանցելը, ինչն ամրագրվում է նաև Նախագծի 1-ին կետի 1-ին ենթակետով խմբագրվող կարգավորմամբ:
Վերոնշյալ կարգավորման համատեքստում, անհրաժեշտ է պարզաբանել, թե ինչ կարգով  է կատարվելու թանկարժեք մետաղներից պատրաստված իրերի հարգորոշումը և հարգադրոշումը՝ նկատի ունենալով, որ հիմնավորման մեջ բացակայում են դրա վերաբերյալ դրույթներ:

Միաժամանակ, հստակեցման կարիք ունի այն հանգամանքը, թե հիմնավորման մեջ հիշատակվող նոր մեխանիզմով հարգորոշումը և հարգադրոշումը իրականացվելու է միայն ընկերության կողմից, թե այդ իրավասությունը «Թանկարժեք մետաղների մասին» օրենքի 6-րդ հոդվածի 1-ին մասով նախատեսված անձանց շրջանակին ևս կարող է վերապահվել:
Նախագծի 1-ին կետի 5-րդ ենթակետով լրացվող 11-րդ կետի կարգավորումը անհրաժեշտ է համապատասխանեցնել «Թանկարժեք մետաղների մասին» օրենքի 6-րդ հոդվածի 1-ին մասին՝ ապահովելու համար տերմինների միասնական կիրառությունը:
	Ընդունվել է մասամբ
2021 թվականի փետրվարի 26-ի  N 270 որոշման համաձայն, ՌԴ-ում  ուժի մեջ է մտել թանկարժեք մետաղների, թանկարժեք քարերի (այսուհետ՝ թմ և թք) արդյունահանման, այդ հումքով պատրաստված զարդերի արտադրության, շրջանառության և վաճառքի կազմակերպման կանոնակարգեր։ 2024 թվականի մարտի 1-ից ՌԴ-ում ուժի մեջ կմտի վերոհիշյալ գործողությունների (Data matrix code)  QR-տարբերանշանի կիրառման համակարգը, որը իրենից ներկայացնում է 1*1 մմ երկչափ հատուկ դրոշմ։ Հաշվի առնելով, որ ՀՀ-ում արտադրված թմ և թք-ից պատրաստված իրերի 71%-ը իրացվում է ՌԴ-ում: Նախագծով առաջարկվում է  ՀՀ-ում նույնպես ներդնել վերոհիշյալ համակարգը, որի արդյունքում կունենանք  առևտրաշրջանառության աճ, Հայաստանի արտահանող ընկերությունների համար ավելի մեծ հնարավորություն, ոլորտի զարգացում: 
 
Ըստ գրանցամատյանի տվյալների ՀՀ-ում օրենքով սահմանված կարգով հարգորոշման և հարգադրոշմման լիցենզիա ստացած 10 (իրավաբանական և ԱՁ) ընկերություն է գրանցված, որոնք իրականացնում են թանկարժեք մետաղներից պատրաստված արտադրանքի հարգորոշման և հարգադրոշմման ծանուցման ենթակա գործունեություն: 
Վերոհիշյալ հարգադրոշման համակարգի ներդրումը և կիրառումը չի կարող հանդիսանալ «Հայ-Ալմաստ» փակ բաժնետիրական ընկերության կամ մեկ այլ ընկերության մենաշնորհ։

Հարգորոշման և հարգադրոշման ներդրված մեխանիզմը գործելու է «Թանկարժեք մետաղների մասին» օրենքի շրջանակներում: 

	2. Նախագիծն անհրաժեշտ է համաձայնեցնել նաև ՀՀ կենտրոնական բանկի հետ:
	Ընդունվել է 






	3. ՀՀ կենտրոնական կանկ
	22.02.2023թ.

	
	N 15.1-07/55-23      

	1. Հայտնում ենք Ձեզ, որ «Հայաստանի Հանրապետության Կառավարության 2021 թվականի դեկտեմբերի 9-ի N 1988-Ա որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի առնչությամբ Հայաստանի Հանրապետության կենտրոնական բանկն առաջարկություններ և դիտողություններ չունի։ 

	Ընդունվել է



